КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ

«Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ татшӧм вежсьӧмъяс:

Коми Республикаса Веськӧдлан котырлӧн Уджаланартын, мый вынсьӧдӧма шуӧмӧн (содтӧд):

1) XI юкӧдлысь нимсӧ гижны тадзи:

«XI. Веськӧдлан котырӧн пыртӧм прокурорскӧй реагирование актъяс видлалан аслыспӧлӧслунъяс»;

2) 68 пункт гижны тадзи:

«68. Аддзӧм коррупциогеннӧй серпас бырӧдӧм могысь Веськӧдлан котырлӧн нормативнӧй инӧда актъяс вылӧ Коми Республикаса прокурорӧн пыртана нормативнӧй инӧда акт вежӧм йылысь протестъяс, представлениеяс, корӧмъяс вылӧ вочакывъяс дасьтӧ Коми Республикаса нормативнӧй инӧда акт балаяс дасьтан да Коми Республикаса Веськӧдлан котырӧ пыртан пӧрадоклысь корӧмъяс тӧд вылӧ босьтӧмӧн (тайӧ Уджаланарт дорӧ содтӧд) Канмусянь инӧдӧн веськӧдланін, коді котыртӧ найӧс видлалӧм кузя удж.»;

3) Коми Республикаса нормативнӧй инӧда акт балаяс дасьтан да Коми Республикаса Веськӧдлан котырӧ пыртан пӧрадокын (Уджаланарт дорӧ содтӧд):

а) IV юкӧдлысь ним гижны тадзи:

«IV.  Веськӧдлан котырлӧн инӧда актъясӧ пыртӧм прокурорскӧй реагирование актъяс видлалан помшуӧмъяс серти Веськӧдлан котырлӧн инӧда акт балаяс дасьтан аслыспӧлӧслунъяс»;

б) 39 пункт гижны тадзи:

«39. Аддзӧм коррупциогеннӧй серпас бырӧдӧм могысь Веськӧдлан котырлӧн нормативнӧй инӧда актъяс вылӧ Коми Республикаса прокурорӧн пыртана нормативнӧй инӧда акт вежӧм йылысь (водзӧ — прокурорскӧй реагирование актъяс) пасйӧм протестъяс, представлениеяс, корӧмъяс (водзӧ — корӧмъяс)  мӧдӧдӧны Канмусянь инӧдӧн веськӧдланінӧ, медым котыртны найӧс видлалӧм кузя  удж.»;

в) 40, 41, 42, 44, 45 пунктъясын «Коми Республикаса Прокурор»  кывъяс лӧсялана вежлӧгын вежны  «Коми Республикаса прокурор» кывъясӧн лӧсялана вежлӧгын;

г) 40, 41, 42, 44 пунктъясын «протест» кыв бӧрын содтыны «(корӧм)» кыв;

д) 45 пунктын «оланпастэчас» кыв вежны «Россия Федерацияса оланпастэчас» кывъясӧн.
2. Тайӧ шуӧмыс вынсялӧ сійӧс примитан лунсянь.

